
SAOPŠTENJE ZA JAVNOST

Ministri za zaštitu okoliša inicirali plan za prilagođavanje klimatskim promjenama u Jugoistočnoj Evropi 

SARAJEVO, 14. novembar/studeni 2008. godine – Pet ministara iniciralo je Okvirni akcioni plan za prilagođavanje klimatskim promjenama za Jugoistočnu Evropu (JIE), na konferenciji koja je održana danas u Sarajevu, i na taj način preuzelo konkretnu obavezu za regionalnu suradnju u borbi protiv klimatskih promjena. 
Pod pokroviteljstvom Vijeća za regionalnu suradnju (RCC) i Regionalnog centra za okoliš/životnu sredinu za Centralnu i Istočnu Evropu (REC), ministri za zaštitu okoliša i visoki zvaničnici Albanije, Bosne i Hercegovine, Bivše Jugoslovenske Republike Makedonije, Crne Gore i Srbije definirali su aktivnosti Akcionog plana usmjerene ka smanjenju opasnosti od poplava, prilagođavanju pretjeranom rastu temperatura, sušama, rizicima po zdravlje i drugim posljedicama klimatskih promjena. 
„Ovaj sveobuhvatan proces otvara jedinstvenu mogućnost da se briga za zaštitu okoliša i zdravlja integrira u ekonomske i infrastrukturne projekte, te se na taj način provede koncept održivog razvoja“, rekao je generalni sekretar RCC-a, Hido Biščević, tokom otvaranja konferencije. „RCC nudi prijeko potreban regionalnui okvir za ovakve napore“.
Generalni sekretar Biščević obavijestio je učesnike konferencije o nekoliko projekata koje trenutno izrađuje Sekretarijat RCC-a, uključujući i projekte uspostavljanja Regionalnog centra za suzbijanje požara u Jugoistočnoj Evropi i Fonda za osiguranje od prirodnih katastrofa za Jugoistočnu i Centralnu Europu.
Ministri su naglasili hitnost rješavanja klimatskih primjena, s obzirom da je JIE već ranjiva na promjenjivost klime. Štetni uticaji uključuju povećanu magnitudu poplava i suša i veće štete, smanjenje prinosa žitarica, smanjenje raspoloživosti vode i povećan broj ljudi izloženih zaraznim i bolestima koje se prenose vodom. Učesnici konferencije istakli su da prilagođavanje može u znatnoj mjeri smanjiti ove efekte.  
Pet zemalja se složilo da provedu sistematsko posmatranje, unaprijede razmjenu informacija, izrade scenarije klimatskih promjena, kao i karte rizika od klimatskih promjena, uspostave nacionalne sisteme ranog upozorenja od štetnih efekata promjenjivosti vremena po zdravlje ljudi, izgrade sisteme navodnjavanja u područjima koja su podložna sušama, obnove postojeće i izgrade nove sisteme zaštite od poplava i sisteme za odvodnjavanje. 
Ministri su pozvali zemlje donatore i Evropsku uniju da finansijski podrže provedbu Okvirnog akcionog plana tokom 2009.-2011. godine. Ovlastile su Srbiju da predstavi ovaj Plan na 14. Konferenciji učesnica okvirne konvencije Ujedinjenih nacija o klimatskim promjenama koja će se održati u Poznańu, Poljska, u decembru/prosincu 2008. godine.

Predstavnici Evropske komisije, zemalja donatora, međunarodnih organizacija, institucija i nevladinih organizacija također su učestvovali na konferenciji. Izradu Okvirnog akcionog plana finansijski je podržalo Ministarstvo vanjskih poslova Kraljevine Norveške.  
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
Regionalni centar za okoliš/životnu sredinu (REC) nezavisna je, nepolitčka, nestranačka, neprotiftna međunarodna organizacija čija je misija da pomogne u riješavanju problema zaštite okoliša u Srednjoj i Istočnoj Evropi. Svoju misiju ispunjava kroz promociju suradnje među nevladinim organizacijama, vladama, poslovnim subjektima i drugim akterima na polju zaštite okoliša, kao i putem pružanja podrške slobodnoj razmjeni informacija i učešću javnosti u donošenju odluka koje se tiču zaštite okoliša. 
______________________________________________________________________________________

Za više informacija o ovom događaju kontaktirajte Dinku Živalj, glasnogovornicu RCC-a,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int; Za više informacija o ovoj temi kontaktirajte Miroslava Kukobata, šefa Odjela RCC-a za infrastrukturu i enegetiku, tel: +387 33 561707; e-mail: miroslav.kukobat@rcc.int, Radoja Lauševića, zamjenika izvršnog direktora REC-a za programe zaštite okoliša, tel: +36 26 504000; e-mail: rlausevic@rec.org, ili Zsuzsa Ivanyia, višeg stučnjaka REC-a za klimatske promjene, tel: +36 26 504000; e-mail: zsivanyi@rec.org, web: www.rec.org.  


